
Nafarroako ekonomiak bere hazkuntza erritmoa sendotu du 2007ko lehenengo hiruhilekoan 
BPG indizeak urteen arteko %4,2ko hazkuntza erregistratu zuen, hau da, aurrek aldian lortutako hamartar bat baino gehiago eta Espainia osoan izandako hazkuntzaren baino bi hamartar gehiago 
Asteazkena, 2007ko ekainaren 6a  Nafarroako ekonomiak eragindako Barne Produktu Gordinak (BPG) urteen arteko %4,2ko hazkuntza erregistratu zuen 2007ko lehenengo hiruhilekoan, alegia, aurreko aldian lortutako tasa baino hamartar bat gehiago. Horrela nabarmendu da Coyuntura Económica de Navarra izeneko argitalpenaren 65. zenbakian, gaurko prentsaurrekoan Ekonomia eta Ogasun kontseilariak, Francisco Iribarren aurkeztua. 

Era berean, aipatutako tasak ehuneko puntuko hamartar batean gainditu zuen Estatistikako Erakunde Nazionalak (INE) Espainia osorako balioetsitakoa. Hura %4,1era iritsi zen aurreko aldiko %4tik abiatuta. Goranzko joera duten ibilbide horien aurrean, euro zonaldeko BPG indizek bi hamartar atzeratu zuen bere hazkuntza erritmoa, %3an kokatuz, Eurostateko lehenengo balioespenei jarraiki. 
Eskaintza

Eskaintzaren ikuspuntuaren arabera, Nafarroako ekonomiaren hedapen erritmoa nabarmen bizkortu zen 2007. urte hasieran, industria adarrak lehenera ekartzeko prozesua sendotu zelako eta eraikuntzaren goranzko profila zabaldu zelako. Bi ibilbideek zerbitzuek izandako atzerapen txikia konpentsatu zuten. Hala ere, azken horren bi adarren balio erantsiak industria arlokoak baino igoera altuagoa adierazi zuen. 

Nekazaritzaren balio erantsi gordinak %0,7ko igoera izan zuen urteko lehenengo hiru hilabetetan, 2006. urte amaierako %0,4a abiapuntu hartuta. Hobekuntza abeltzaintza ekoizpenen aldeko jarreran oinarritu zen, batez ere, hegaztien haragien igoerak bultatuta, eta neurri txikiagoan, txerrien haragiek bultzatuta. 

Industria sektoreak emandako balio erantsiaren igoera %3,8ra arte iritsi zen, aztertutako hiruhilekoan, alegia aurreko aldian erregistratutako tasak baino sei hamartar gehiago eta iazko aldi bereko tasak baino 2,1 puntu gehiago. Ondorioz, sektoreak Nafarroako ekonomiaren hazkuntzari egindako ekarpena ehuneko 0,9 puntura igo zen, 2004. urte erdialdetik izandako ekarpenik handiena. Jarduera adarren arabera, Metalurgiakoa eta produktu metalikoetakoak, Nekazaritza Industriakoak eta Manufaktura-industriakoa dinamikoenak izan dira 2007ko lehenengo hilabetetan. 

Eraikuntza jarduerak, bestalde, %5,5ko igoera izan zuen balio erantsia sortu zuen, aztertutako garaian. Igoera hori termino erlatiboetan, gainerako ekoizpen sektoreek izandakoa baino altuagoa izan da, eta aurreko dinamismoa luzatu zuen , bizitegi eraikuntzaren eta lanaren sendotasunaren bultzada handia jasoz, baina erantsitako hazkuntzari egindako ekarpenak ehuneko 0,5 puntu izaten jarraitu zuen. 

Jarduera sektore hauetako ibilbide sendoenaren aurrean, zerbitzuetako adarretan balio erantsiaren hedapen erritmoak atzeratzen jarraitu zuen pixkana, eta iazko laugarren hiruhilekoan baino hamartar bat gutxiago igo zuen. Hala ere, aurtengoaren hasieran lortutako %4,3ko tasak industria sektorea baino altuagoa izaten jarraitzen du eta horri esker, zerbitzuek hazkuntza osoari egindako ekarpena ehuneko 2,4 puntuetan mantendu daiteke.  
Eskaera

Eskaeraren alderdiaren arabera, 2007. urteko lehenengo hiruhilekoan barne eskaera osoko hazkuntza erritmoaren egonkortasuna nabarmentzen da, bere osagai desberdinez gauza bera ezin esan arren. Horretaz gain, kanpo eskaintza gordinak erantsitako hazkuntzari eginiko ekarpen negatiboa partzialki zuzendu da. Horrela, etxebizitzetako kontsumo gastuaren moteltzea kontsumo publikoaren goranzko profilarekin eta kapitalaren eratze gordinarekin konpentsatu zen, esportazio gordinek, berriz, PBG-ren hazkuntzari hamartar bat bakarrik kendu zioten, aurreko hiruhilekoaren erdia.

Herrietako barne eskaeraren barruan, amaierako kontsumoaren gastuak %4ko erritmoa hazten jarraitu zuen, alegia, aurreko urte osoan zehar lortu zen tasa bera, baina bere osagai nagusiak, etxebizitzetako kontsumoa, zenbait hamartar galdu zuen, %3,7ko hazkuntza izanik. Kapitalaren eratze gordinak, hein bereran, hazkuntzaren tasa %5,6ra igo zuen, aurreko %5,3tik abiatuta.  

Nafarroak atzerriarekin egindako  merkataritza trukeek, azken informazio erabilgarriaren arabera, termino nominaletan, igoera nabarmena izan zuen urteko lehenengo hiru hilabetetan, %15,1eko igoerarekin, esportazio balioetan, eta %12,1ekoarekin, inportazioen balioetan. Aldaketa horiei esker, estaldura tasa 2006. urte hasierako %98,5eik aldi berri honen %101,1era iritsi ahal izan da.
Lana, inflazioa eta zerga-bilketa

Nafarroako ekonomiak, hazkuntzari dagokionez, izandako jarrera ona herri laneko merkatuaren dinamismoan ere islatu zen. Hura kontratazio maila altuetan oinarritu zen, lanak aurrera egiten ari zela adieraziz, baita aurreko urteko langabeziako kopuru baxuetan ere. Nafarroako HIruhileko Kontabilitatearen arabera, okupatuen igoera hamartar bat hazi zen, %3,2ra iritsiz, eta Nafarroako Lan Zerbitzuaren arabera, erregistratutako langabeziak urte arteko terminoetan %4ko jaitsiera izan zuen, lehen hiruhilekoarekin konparatuta, eta %5 baino gehiago, ondorengo bi hilabetetan. Langabeziak, 18.845 laguni eragin zien, maiatzean. 

Ekonomia eta lanaren hazkuntza erritmo azkarraren ondoan, Nafarroako inflazioak seinale onak ematen ari da, aurtengo hilabeteotan. Izan ere, apirila bukaeran %2tik beherako tasa eman zuen, martxoan izan ezik, %2,2koa izan zela. Adierazitako bilakaeraren ondorioz, Nafarroako kontsumo prezioen igoerak Espainiako multzoarekin baino euro zonaldeko gorabeherekin bat egiten du, izan ere, Espainian herrietako tasetatik gorako puntu erdi ingurura mantentzen dira.  

Apirila arte bildutako datu hauekin, aipatu behar da Nafarroako Ogasunak egindako zerga-bilketa osoak %7,4ko hazkuntza izan zuela kudeaketa propioko zergetan, herrietako ekonomiaren aldeko hedapen erritmoaren eraginez. Hala ere, itzulera kopuru altuaren ondorioz, (%27 inguru), zuzeneko kudeaketako zerga-bilketa likidoak bakarrik %3,4ko hazkuntza izan du lehenengo lau hilabete hauetan, BEZ eta PFEZ zergetan erritmo geldoena izanik. 

Laburbilduz, Nafarroako ekonomiak 2007ko lehenengo hilabetetan izandako bilakaerak honako ezaugarriak izan ditu: alde batetik, ekonomia eta lanaren hazkuntzako tasen goranzko ibilbideak bere horretan mantendu dira, eta bestalde, inflazioak erritmo aurrerakoia izan duelako, Europatik Espainiatik baino gertuago kokatuz. 

